
Dell’AneideCanto iv.





61.





Havite visto quanno na gavina

’Ntuorno ’ntuorno a li scuoglie và volanno,

E vascio vascio rade la marina,

E pisce co lo pizzo và pescanno?

Iusto accossì chella capezza fina

Dio de li furbe se jea raggeranno

’Ntrà cielo, e terra, e ’n groppa de li viente

A la Libia tenea l’huocchie, e la mente.






62.





A Cartagene arriva, e vede Anea,

Che facea l’archetetto a la Cetate:

Lo squatro ’n mano, e lo compasso havea

E gram fraveche havea già desegnate.

Da no shianco la spata le pennea,

E le gioje; che nc’erano ’ncrastate

Valeano quaccosella, e da no lato

Le scennea no cappotto de scarlato.






63.





Co no recamo d’oro assaje galante

Co le manzolle proprie havea Dedone

Guarnuto sto cappotto, e pò à l’amante

Realato l’havea ’ntrà l’autre duone,

Mercurio se le fà subbeto ’nnante

E dice, ben trovato, Siò Barone:

Bella Cetate, affè, staje fravecanno!

De femmena me fiete, e che mal’anno?






64.





O capo de cocozza, si scordato

De lo Regno de Talia, chet’aspetta?

Lo gran Giove de pressa m’hà mannato,

Azzò te la cantasse netta, netta:

Schiavo siò cappottiglio de scarlato;

Che faje, che pienze, ò arma benedetta?

Chi te tene a la Libia? che speranza?

Che a grattare te staje lloco la panza?




Si

